
حەز ناكەم تەنیا پشت 
بە جورئەت ببەستم و 

پێی بناسرێم

شەیما ئەشرەف: 

لە نواندندا یەكێك لە هۆكارەكانی سەركەوتن و 
بەردەوام بوون بریتییە لە پشت بەستن بە توانای 

هونەرمەندە گەنجەكان و پەرەپێدان بە تواناكانیان 
بۆ ئەوەی ئەم كاروانە بەردەوام بن. لە وڵاتی 

مەغریب سەرەڕای نالەباری بارودۆخی ئابووری 
ئەوا هەوادارانی كاری هونەری بەتایبەتی هونەری 

نواندن بەردەوام لە زیادبووندان بۆیە چەندین 
پەیمانگا و كۆلێژی هونەرە جوانەكان كراونەتەوە، 
شەیما ئەشرەف یەكێكە لەو كچە ئەكتەرانەی كە لە 
سەرەتای كاری هونەریدایە و تا ئێستا بەشداری لە 

چەندین كاری نواندن و كلیپدا بەشداریی كردووە، 
گوڵان چەند پرسیارێكی ئاراستەی شەیما كرد لێرەدا 

پوختەی وەڵامەكانی بڵاودەكەینەوە.

بە  پێویستی  جەماوەر  سێیەم  جیهانی  وڵاتانی  لە   *
چییە لە هونەر؟ 

ئێمە  هاوشێوەی  وڵاتانی  لە  تەنیا  بڵێین  ناتوانین   -
دیاریكراوە،  شتێكی  بە  پێویستی  سینەما  جەماوەری 
بەوەیە  پێویستە  بێت  شوێنێك  هەر  لە  جەماوەر  چونكە 
سینەما گوزارشت لە شتێك بكات كە بۆ ئەو پێویستە 
یاخود بە دوای چارەسەریدا بگەڕێت، رەنگە گرفت و 
كێشە و داخوازییەكانی ئێمە لەگەڵ كەسێكی ئەوروپی 
یاخود ژاپۆنی بە هۆی جیاوازی كەلتوورەكەمان جیاواز 
بێت، بەڵام هەردوو لامان پێویستمان بەوەیە كە سینەما 

رەنگدانەوەی ئەو داخوازیانە بێت.
* تێروانینی كۆمەڵگا بۆ هونەر و هونەرمەندان چۆنە، 

ئایا وەک پێویست رێز لە کاری هونەری دەگیرێ؟
- ئێستا لە كۆمەڵگاكانی هاوشێوەی ئێمەدا كۆمەڵگا 
ئەم  پێموانییە  و  بۆ هونەر هەیە  نەرێنیی  تێروانینێكی 
تێروانینە بە ئاسانی بگۆڕێت، بەڵام تێروانینی خەڵك بە 
گوێرەی ئاستی تێگەیشتن و رۆشنبیرییان دەگۆڕێت، 
دەكەن،  ئێمە  سەیری  هونەرمەند  وەك  هەندێكیان  بۆیە 
بەڵام هەندێكی دیكەیان بە سووك و سەرەڕۆ لە ئێمە 
دەروانن، بەداخەوە لە وڵاتی ئێمە ئەوەندەی گرنگی بە 

هونەرمەندانی بیانی دەدرێت بە ئێمە نادرێت.
خۆی  پەیامی  دەتوانێت  چۆن  هونەرمەند   *

بگەیەنێت؟
ئەو  ناخی  هەڵقوڵاوی  پێویستە  ئەكتەر  -خودی 
جەماوەرە بێت كە كارەكەی پێشكەشی دەكات یاخود 
جەماوەرە  ئەم  ئازارەكانی  و  خەم  دەربڕی  بتوانێت 
بێت وبە جیهانی دەرەوە یاخود لایەنە پەیوەندیدارەكان 
بگەیەنێت بۆ چارەسەر كردنی بابەتێكی دیاریكراو، 
بە  و  بكات  بابەتێك  لە  گوزارشت  سەرەتا  دەبێ 
نێو  لە  ئەكتەر  ئەگەر  و  روو،  بیخات  ئەمانەتەوە 
دەكات  باسی  فیلمەكە  كە  بێت  ژیا  ژینگەیە  ئەو 
و  بخاتەروو  بابەتەكە  خۆی  وەكو  دەتوانێت  ئەوا 
جەماوەریش زیاتر خۆی لەو جۆرە كارانەدا دەبینێتەوە 

بۆیە لەرووی جەماوەرییەوە سەركەوتوو دەبن.
لە  روو  ئێستا  سینەما  جەماوەری  *کەواتە 

کەمبوونە ئەگەر هۆکارەکەی چییە؟
نەبوو  بەدیلێك  هیچ  ساڵ   30-20 لە  بەر   -
بوو  هۆكار  تاكە  سینەماش  و  سینەما  بۆ 
بكێشێت،  تێدا  هەناسەیەكی  بتوانێت  بینەر 
نەچی  ئەگەر  بۆتەوە،  پێچەوانە  ئێستا  بەڵام 
كە  هەن  دیكە  شێوازی  و  هۆكار  بۆ سینەما 
كاتی خۆتی پێ بەسەر بەریت، هەروەها وەك 
پێشتریش ئاماژەم بۆ كرد كەلتووری سینەما 
بۆ نەوە دوای نەوە لە پاشەكشێدایە، ئەو كاتە 

بۆ  باوك هەفتانە منداڵەكانیان  و  دایك  بەسەرچوو كە 
سینەما دەبرد.

* روخسار گرنگی خۆی هەیە، ئایا هیچ پشتت پێی 
لێ  داوایان  دەرهێنەرەكان  لە  هیچ  یاخود  نەبەستووە 
نەكردووی بەشداری كارێك بكەی تەنیا لەبەر جوانیت؟ 
- لە نواندندا دەموچاو و جوانی دەرەوە رۆڵی سەرەكییان 
هونەرمەند  پێویستە  تیڤی  یان  سینەما  لە  هەیە، 
دەموچاوێكی گونجاوی هەبێت بۆ ئەوەی دەربكەوێت، 
تا  كە  كردووم  پێشكەش  كاریان  دەرهێنەران  لە  زۆر 
حەز  من  بەڵام  پێویستە،  جورئەتی  زۆر  راددەیەكی 
جۆرە  بەو  و  ببەستم  جورئەت  بە  پشت  تەنیا  ناكەم 
دوور  دەوێ  جیاوازم  رۆڵی  بەڵكو  بناسرێم،  رۆڵانە 
خۆم  باڵای  و  بەژن  و  جوانی  بە  پشت  كە  لەوەی 

ببەستم.
* هەر كارێكی سینەمایی پەیامێكی دیاریكراوی 
هەیە كە هەوڵی بۆ دەدات ئایا سینەمای مەغریبی 

لە پێكاندنی ئامانجەكانی سەركەوتوو بووە؟
- سینەماكاران بەردەوامن لە كار كردن و پێشكەش 
كردنی كاری نوێ ئەمەش خۆی لە خۆیدا مایەی 
سەد  لە  سەد  بڵێم  ناتوانم  بەڵام  دەستخۆشییە، 
ئامانجەكەی پێكاوە، راستە سینەمای مەغریبی 
دەربخات  خۆی  شوناسی  و  بوون  كە  توانیویەتی 
بهێنیت  بەدەست  كۆمەڵایەتییەكانی  ئامانجە  و 
رێگەی  لە  بێت  تێڕامان  شایەنی  كە  جۆرێك  بە 
كۆمەڵایەتی  بابەتی  كە  فیلمەكانی  لە  هەندێك 
واقعی چارەسەر كردووە و لە پلەی یەكەم دێت لە 
خستنەڕووی ئەوە بابەتانەی كە بۆ ئاشكراكردنیان 
لە  ئێستا  بەڵام  بوو،  پێویست  زۆریان  جورئەتێكی 
بەدەستهێناوە،  باشی  سەركەوتنی  هونەری  بواری 
هەروەها رەزامەندی بینەریشی بەدەستهێناوە، چونكە 
بژێوی وواقعی تاڵی ژیان و ئەو كەلێنە كپ كراوانەی 
لە ژیانی هەر تاكێكی كۆمەڵگە هەیە، دەخاتە روو، 
مەغریبی  سینەمای  هێشتا  ئەمەش  سەرەڕای  بەڵام 
كۆكردنەوەی  لەوانەش  نەپێكاوە  ئامانجەكانی  هەموو 

زۆرترین بینەر.
و  شانۆ  نێوان  لە  پێدەکرێت  هەستی  ململانێ  ئایا   *

سینەما لە مەغریب؟ 
-هونەر بە بەهرە دەست پێدەكات و بە خوێندن كۆتایی 
بدات  تواناكانی خۆی  بە  پەرە  دەتوانێت  ئەكتەر  دێت، 
بە  بەڵام  ببینێت،  رابردووی  هەڵەكانی  لە  سوود  و 
ئەوەی  هۆی  ببێتە  خوێندن  مەرج  گشتی  شێوەیەكی 
ببیت بە هونەرمەندێكی سەركەوتوو، چونكە زۆر كەس 
بەرزیان  زۆر  بڕوانامەی  هونەریدا  بواری  لە  كە  هەن 

هەیە و كەسیش نایانناسێت و بەپێچەوانەش راستە.

 و گە

مادلین عاشقی گەشت
هونه رمه ندان و ئه ستێره كانیش وه ك هه ر 

كه سێكی ئاسایی حه ز و ئاره زوویان له  شتی سه یر و 
سه رنجڕاكێشه ، زۆر جار ئه م حه زه شیان ده بێته  مایه ی سه رسوڕمانی 
كه سانی ئاسایی یان ئه وانه ی هه واداری ده نگ و كاره  هونه رییه كانیانن.

مادلین مه ته ری گۆرانیبێژی شۆخ و شه نگ و سه رنجڕاكێشی لوبنانی زۆر حه ز 
له زانینی نوێترین هه واڵی جلوبه رگ و مۆدێله كانی ده كات به تایبه تی ئه وه ی له  خانه  
ناوداره كانی پاریس ده رده چن، به ڵام له وه  سه یرتر خۆشه ویستی بۆ كڕینی نوێترین بۆنه كان 
بێ سنووره  به تایبه تی له  ماركه  ناوداره كان ئه گه ر نرخیشیان زۆر گران بێت ئه وا باكی نییه  

و خۆی بێبه ش ناكات له  كڕینیان، له م باره یه وه  مادلین ده ڵێت: هه موو هونه رمه ندێك به تایبه تی 
ئافره ته  هونه رمه نده كان پێویستیان به وه یه  له رووی ده ركه وتن و پۆشینی جلوبه رگ بێ وێنه  بن، 

چونكه  جگه  له  ساز كردنی كۆنسێرت و ئاهه نگ ئێمه  به رده وام له  بۆنه  و فیستیڤاڵه كان 
به شداری ده كه ین و ده رده كه وین و پێویسته  ده ركه وتنمان تا راده یه ك جیاواز بێت له  خه ڵكی 

ئاسایی، چونكه  ئێستا میدیاكان گرنگییه كی زۆر به  ده ركه وتنی هونه رمه ند ده ده ن و 
بچووكترین هه ڵه  یان ده رنه كه وتنی به  جوانی ده قۆزنه وه  بۆ ئه وه ی بیكه ن به  باس، 

مادلین زیاتر ده ڵێت: جگه  له  جلوبه رگ من عاشقێكی سه رشێتی بۆنم و 
هه ر بۆنێك كه  ده رچوو من هه وڵ ده ده م ده ستم كه وێت بۆیه  ئێستا 

به  سه دان شووشه ی بۆنم كۆكردۆته وه  به تایبه تی بۆنی 
فه ره نسی.

شەمســی كوێتــی یەكێكــە لــەو گۆرانیبێــژە عەرەبانــەی بەوە ناســراوە كە هەمیشــە مشــتومڕی زۆر 
لــە ناوەنــدە هونەرییــەكان و لــە نێــو كۆمەڵگای كوێتــی بەتایبەتی و عەرەبی بە گشــتی دەنێتەوە جا بە 
جلوبەرگــە وروژێنەرەكانــی بێــت یاخود بە لێدوانەكانی كە دەگاتە ئاســتێك كەســانێك داوای كوشــتنی 

بكەن.
شــەمس بە هۆی ئەم هەڵوێســتانەی دووچاری رەخنەی زۆر بۆتەوە ئەمە جگە لەوەی كە بە 

دەیــان جــار هەواڵــی ســەیری دژی بڵاودەكەنەوە، لەم بارەوە شــەمس دەڵێ: من بە ئازادی لە 
دایكبووم و بە ئازادیش دەژیم، بۆیە هەر چییەك بڕوام پێی هەبێت گوێ بە كەس نادەم 

ئەنجامی دەدەم، و هەر شتێكیش پێویست بكات قسەی دەربارەی بكەم بە هەمان 
شــێوە دەری دەبــڕم، ئــەم قســانەی مــن دەبنە هــۆی توڕە بوونی كەســانێكی 

دواكەوتوو و جێماوە لە ژیان.
دەربــارەی پروپاگەندەكانیــش دەڵــێ: ئــەم كەســە دۆڕاو و ئاســت نزمانــە، 
چونكە دڵیان پڕ لە قینە و هەســت دەكەن لە پێشــكەوتن جێماون، هەڵدەســتن 
پروپاگەندەی نا درووســت و ناڕەوا دژی كەســانی وەك من بڵاو دەكەنەوە لە 
نێو كۆمەڵگا، بەڵام با دڵنیا بن هەر خۆیان سووك و ریسوا دەبن و بۆ دواوە 
دەگەڕێنــەوە، چونكــە مــن هەرچییەكم هەبێت بە ئاشــكرا دەیڵێم، لە هەمان 
كاتدا هەرچیم بوێت و قەناعەتم پێی هەبێت بێ ترس و دڵەڕاوكێ ئەنجامی 

دەدەم ئەوانیش با بۆ خۆیان بەردەوام بن لە پڕوپاگەندە بێ بنەماكانیان.

شەمس: كەسانی دۆڕاو پروپاگەندە دەكەن

میلا : دایكم ئەكتەر بوو،
بەڵام هیچی فێر نەكردم

میــلا جۆڤۆڤیتــش لــە خانمــە ئەكتەرێكی رووســی و باوكێكی پزیشــكی 
ســربی لەدایكبــوو، هەر زوو بەرەو لەنــدەن رایانكرد، ئینجا بۆ لۆس ئەنجلۆس، 
لەوێ درێژەی بە خوێندن دا بەر لەوەی ببێت بە مۆدێل، دواتر بۆ چەند ساڵێك 
وانەی لە سەمای باڵی وەرگرت و لە هەمان كاتدا دەستی بە كاری نواندن كرد.

دایكــی میــلا ئەكتــەر بــووە و لەم بارەوە دەڵێت: راســتە دایكم ئەكتــەر بووە، بەڵام 
ئــەو رێــگای ئەكتەری پێ نیشــان نــەدام، من هەر لە منداڵییــەوە دەمزانی نواندن چییە، 

نەمدەزانی كە دەبمە ئەكتەر، دایكیشــم كاریگەری بەســەر منەوە هەبوو، به ڵام نە بە ئەرێنی 
نە بە نەرێنی له و بواردا هانی نه دام، بەڵام كاتێك كە مۆدیل بووم، زۆر كەس داوایان لێدەكردم 
كە روو لە ســینەما بكەم، نەمدەزانی واز لە ئەكتەری یان مۆســیقا دەهێنم و پێموایە دایكیشــم 

بە هەمان شێوە بیری لەوە نەكردبۆوە.
ســەبارەت بەو فیلمانەی كە تێیدا ماندوو دەبێت و پێویســتیان بە توانای جەســتەیی زۆر هەیە 
دەڵــێ: ئەمــە زیاتــر پەیوەســتە بە توانای جەســتەیی خۆمەوە، من پێشــوازی لــە هەموو ئەو رۆڵانە 
دەكــەم كــە پێشكەشــم دەكرێــن بــێ ئــەوەی گرنگــی بە جــۆری رۆڵەكان بدەم، راســتە مــن زۆر رۆڵی 
درامیــم نەبینیــوە، بــەڵام ئەمــە بۆ من گرنگ نییــە، بەڵكو گرنگ ئەوەیە ئــەو كارەی ئەنجامی دەدەم 
تێیــدا ســەركەوتوو بــم، زۆر كــەم لە ئافرەتەكان دەتوانن ئەم رۆڵانە ببینــن بۆ نموونە ئەنجلینا جۆلی كە من 
سەرسامم بە رۆڵەكانی و دەتوانێت لە یەك كاتدا رۆڵی درامی یان ئەكشن ببینێت، منیش دەتوانم ئەمە بكەم، 

بەڵام ئەنجلینا دەرفەتی زیاتری پێدراوە.

 دیلان خۆشناو: 

حەزدەكەم منیش عاشق بم تاکو 
تێكست بۆ خۆشەویستی بنووسم

لە هەندەران زۆر لە كچ و كوڕانی كورد هەن كە خاوەن بەهرەی هونەرین 
لە  جگە  توانیویانە  و  جیاجیاكان  بوارە  لە  دەرخستووە  خۆیان  تواناكانی  و 

گۆرانیگوتن بە زمانی دایك، بە زمانەكانی دیكەش گۆرانی بڵێن و لە كۆڕو كۆبوونەوە 
بەدەستهێناوە،  بەرزیشیان  خەڵاتی  و  بوون  سەركەوتوو  جیهانییەكانیشدا  هونەرییە 

بۆیە هەواداری زۆریشیان لەو وڵاتانەدا هەیە كە تێیدا پەروەردە بوون. دیلان خۆشناو كە 
لە خانەوادەیەكی هونەری پەروەردە بوو، یەكێكە لەو كچە كوردە سەركەوتووانەی كە لە 
ئەوروپا سەركەوتوو بووە لە بواری گۆرانی و موزیك، لە دەرفەتێكدا چەند پرسیارێكمان 

ئاراستەی كرد كە بەم شێوەیە وەڵامی داینەوە.

ژمارە )1149(  582017/12/5



59 ژمارە )1149(  2017/12/5

ری
ونە
ه

لە  هەیە  رۆڵێکی  چ  خانەوادە   *
پێگەیاندنی هونەرمەند؟

گەورە  هونەری  خانەوادەیەكی  لە  من   -
زۆری  ڕۆڵێكی  ئەمەش  بێگومان  بوومە 
هەیە، چونکە هەر بوونت لە نێو خێزانێکی 
هونەردۆست و هونەرمەند خۆی لە خۆیدا 

هاندانە.
ئەو  ناسراوە  هونەرمەندێکی  باوکت   *
هانیدای بێیتە نێو بواری هونەر یان خۆت 

ئارەزووت هەبوو؟
بەڵام  هونەرمەندە،  ئەوەی  لەگەل  باوكم   -
هۆی  بە  بۆیە  نەبووە  هاندەرم  بەداخەوە 
خۆشەیستی و حەزم بۆ هونەر خۆم هەوڵم داوە 

بچمە ناو هونەر.
سەرکەوتنەی  ئەو  و  ڤۆیس  زە  بەرنامەی   *
بەسەر تۆوە  بەدەستت هێنا چ کاریگەرییەکی 

هەبوو وەک کچە هونەرمەندێکی کورد؟
بۆم  زۆری  هەناگاوێكی  ڤۆیس  زە  بەرنامەی   -
پێشەوە  بۆ  زیاتر  رەخساند وای لێ كردم هەنگاوی 
بنێم من وەك كچە كوردێك یەكەم. جار بوو بە زمانی 
دەربكەوم و گۆرانی  ئەڵمانی  تەلەڤزیۆنی  لە  كوردی 
ئیمێلێكم  نەنووسیبوو،  خۆم  ناوی  من  سەرەتا  بڵێم. 
لە  بەرنامەیە  ئەو  سەرپەرشتیارانی  لەلایەن  هات  بۆ 
ئەڵمانیا و تێیدا منیان بانگهێشت كرد بۆ ئەوەی لەو 
بەرنامەیە بەشداری بكەم، خۆشبەختانە تاوەكو دووەم 
لەو  باشم  زۆر  ئەزموونێكی  بەڵام  رۆیشتم،  قۆناغ 
نوێی  شتی  زۆر  و  كرد  پەیدا  بەرنامەیە 

لێ فێربووم.
بیانی  زمانی  بە  وتن  گۆرانی   *
کوردی  هونەری  بە  سوودێک  چ 

دەگەیەنێت؟
- لەبەرئەوەی كەس هاندەرم نەبووە 
بۆ دروست كردنی گۆرانی كوردی 
و خۆم گۆرانیەكانم نوسیوە بۆیە 
زیاتر گۆرانی بیانی دەڵێم هەتا 
پێم بكرێت تێكەڵ بە گۆرانی 
كوردی دەكەم بۆ ئەوەی لەگەڵ 
خواست و ویستی نەوەی ئێستا 
بگونجێت، حەز دەكەم بەهەموو 
لەگەڵ  بڵێم،  گۆرانی  زمانێك 
بە  گۆرانییەكان  پێمخۆشە  ئەوەشدا 
شێوازی تایبەت بەخۆم بڵێمەوە نەوەك 
گرنگ  بكەمەوە،  هونەرمەندان  لاسایی 
بێت،  میلۆدییەكە خۆش  و  ئەوەیە گۆرانی 
من دەیڵێمەوە و لە سۆشیال میدیا بڵاوی دەكەمەوە.

* تا چەند ئامادەی گۆرانی بۆ کوڕ بڵێی؟
-بێگومان بۆ نا ئەگەر تێكستەكە گونجاو بێت.

* تا چەند سوودت لە گۆرانییە کۆن و فۆلکلۆرییەکان 
وەرگرتووە لە کارەکانتدا؟

لەگەڵ  بوومە  گەورە  فۆلكلۆر  گۆرانی  لەگەڵ  من   -
و  ئەحمەد  فوئاد  و  سائیب  شەماڵ  گۆرانییەكانی 

تایەرتۆفیق، بۆیە سوودم لێیان وەرگرتووە. 
* باست لەوە کردووە کە حەز لە حەیران دەکەی وەک 

کچێک تا ئێستا حەیرانت گوتووە؟
-من زۆر حەزم لە حەیرانە زۆر جار بەشداری بەرنامەی 
حەیرانم كردووە لە ڕۆژ تیڤی و لە ئاهەنگە خێزانییەکانیشدا 

حەیرانم گووتووە. 
* هونەرمەندە لاوەکان چۆن دەتوانن سوود لە ئەزموونی 

هونەرمەندانی پێش خۆیان وەربگرن؟
لە  گوێ  زۆر  بتوانن  ئەگەر  لاوەكان  هونەرمەندە   -
هونەرمەندانی پێشتر بگرن بۆ ئەوەی فۆلكلۆری كوردیمان 

لە بیر نەچێتەوە . 
* ئەی هونەرمەندە رەسەن و بە تەمەنەکان چۆن دەتوانن 

هاوکاری گەنجان بکەن؟
- پێویستە هونەرمەندە رەسەن و بە تەمەنەكانیش یارمەتی 
لە  بین  سەركەوتووتر  ئێمەش  ئەوەی  بن  پاڵپشتمان  و 
ئێستا ستایلی  نەكەن كە  لەوە  کارەکانمان. گلەیی زۆر 
نوێمان هێناوەتە ناو هونەری كوردی، چونكە نەوەی ئێستا 

پێویستی بە هەردوو ستایلە .
 * گۆرانییەکانت تا چەند رەنگدانەوەی ناخی خۆتن؟

ئەو  بەڵام  داناوە،  ئینگلیی  گورانی  بۆ  تێکستم    -
تێكستەکانی  دەیانڵێمەوە  من  كە  كوردیانەی  گۆرانییە 
هی خۆم نین، بۆیە حەزدەكەم ڕۆژێك بێت منیش ئاشق بم 
بۆ ئەوەی منیش بتوانم تێكست بۆ خۆشەویستی بڵێمەوە 

وبینوسم.
* تۆ بەشی ئەندازیاریت لە ئەڵمانیا تەواو كردووە، بەڵام 
لەوەی  نیت  پەشیمان  دەكەیت،  هونەری  كاری  ئێستا 

پیشەكەی خۆی بەجێهێشتووە؟ 
لەبواری  كاركردووە  بە  دەستم  ئێستا  ئەوەی من  لەبەر   -
هیچ  بە  بەڵام  بووە.  كەم  کاتم  تۆزێك  ئەندازیاری 
شێوەیەک پەشیمان نیم، هەر كات بخوازم دەتوانم كۆمپانیا 
هەردووكیان  دەتوانم  بكەم،  ئەندازیاری  كاری  و  دابنێم 
لە  دەوێت  خۆشتر  هونەریم  كاری  بەڵام  بكەم،  بەیەكەوە 
كاری ئەندازیاری و ئەگەر درفەتم بۆ بڕەخسێت حەزدەكەم 

كلیپێك بۆ یەك لە گۆرانییەكانم دروست بكەم.
* نوێترین کاری هونەریت چییە؟

- بەرهەمێکە لە 10 تراك پێكدێ ، سێ  لە گۆرانییەكان 
پەروەر  لەلایەن هونەرمەند شڤان  كۆنن و گۆرانییەك كە 
بەناوی من بیریا تە كریە گوتراوە، من بەشێوازێكی نوێ 
دابەشكردنی میوزیكم بۆ كردووە. هەروەها گۆرانییەكی 
لەگەڵ  كردووەتەوە،  دووبارە  فەریقیم  لەیلا  هونەرمەند 
گۆرانییەكی هونەرمەند كەمال محەممەد. جگە لەوەش 
گۆرانییەكم بە كوردی و ئینگلیزی و ئەڵمانی گوتووە كە 

لە ئاواز و تێكستی خۆمە.

